Мәжіліс депутаттарының аймақтарға сапары жалғасуда

Ақмола облысына іс сапармен келген Қазақстан Республикасы Парламенті Мәжілісінің депутаты Ерсұлтан Бектұрғанов ағымдағы жылдың 12 шілдесі күні Мағжан Жұмабаев атындағы облыстық ғылыми әмбебап кітапханасында облыстың шығармашылық интеллигенция өкілдерімен кездесті. Кездесу барысында халық қалаулысы «Кітапхана- заманауи білім орталығы» партиялық жобасы аясында ашылған  коворкинг орталығының жұмысымен танысып, Елбасының «Бес әлеуметтік жобасы», партияның жаңа жобалары мен Саяси Кеңесте белгіленген тапсырмалардың орындалу барысымен таныстырды.  

Кездесуді ашқан ақын, жазушы Серік Жетпісқалиев кітапхана жұмысының негізгі бағытымен таныстырды. «Кітапханаларды заманауи коворкинг орталықтарына көшіру туралы  партияның бастамасы Ақмола облысында жемісті жүзеге асып жатқандығын көріп тұрмыз. Жас оқырман қауым үшін бұл жерде барлық жағдай жасалыпты»,- деді өз сөзінде халық қалаулысы.

 Бүгінгі таңда облыстық кітапханада коворкинг орталығы жұмыс істеп,  оқырмандар үшін барлық жағдайды жасалған.  Оған қоса облыстық 19 кітапханасында да «Жас Отан кітапханасы» жобасы аясында орталық ашылмақшы. Облыстың кітапханалары сандық үлгіге көшіру жұмыстары жүріп жатыр. Бүгінгі таңда 122 мыңнан астам құжат, олардың ішінде 35 мыңы қазақ тіліндегі құжаттар сандық үлгіге көшкен. Бұл негізгі қордың 35 пайызы мен өлкетану қорының 60 пайызын құрайды. [image: image3.jpg]


Қазақ Ұлттық электронды кітапханасына 279 сирек кітап және 53 авторлық кітап берілген.

Кездесу барысында жас ақындар, мәдениет қайраткерлері, жазушылар қауымы өз сұрақтарын қойып, пікір алмасуға мүмкіндік алды. Сұрақтардың дені әйелердің зейнет жасының көтерілуі, азық-түлік бағасының қымбаттау мен мәдениет қызметкерлері жалақысының төмен екендігі жайында болды.

